ZAKLJUČCI XIX KONFERENCIJE PREDSJEDNIKA SUDOVA


1. Pozivaju se predsjednici sudova da, u svijetlu aktuelnih dešavanja i pokušaja podrivanja temeljnih principa vladavine prava, na sve izazove odgovore dosljednim očuvanjem profesionalizma i integriteta, postupajući u skladu s zakonom, ustavom i međunarodnim standardima.

2. S ciljem unapređenja efikasnosti, kvaliteta i kvantiteta rada, od predsjednika sudova se očekuje strateški i proaktivan pristup u upravljanju sudovima, adekvatnoj raspodjeli resursa i efikasnoj organizaciji rada nesudskog osoblja, s posebnim akcentom na predmete korupcije i organizovanog kriminala.

3. Pozivaju se predsjednici sudova da, u saradnji sa predsjednicima vijeća, kontinuirano prate pravilnu i dosljednu primjenu instituta statusne konferencije kao alata za efikasno upravljanje postupkom, s ciljem racionalizacije dokaznog postupka i smanjenja trajanja glavnog pretresa u predmetima organizovanog kriminala i korupcije.

4. Ističe se značaj međuinstitucionalne saradnje VSTV-a BiH, pravosudnih institucija i izvršne vlasti, a u svrhu osiguranja uslova za jačanje kvantitativnih i kvalitativnih kapaciteta sudova, s posebnim naglaskom na status i ulogu administrativnog osoblja, kako bi se unaprijedila ukupna efikasnost i funkcionalnost sudskog sistema.

5. Po uzoru na pozitivnu praksu Suda BiH i pilot sudove u kojima je provedena reorganizacija poslovnih procesa, pozivaju se predsjednici sudova da razmotre mogućnost reorganizacije osoblja u sudu, s ciljem optimalnog korištenja stručnih kapaciteta i jačanja operativne podrške sudijama, posebno u radu na predmetima korupcije i organizovanog kriminala.

6. Visoko sudsko i tužilačko vijeće BiH pozdravlja napore uložene u smanjenje broja neriješenih predmeta u sudovima u Bosni i Hercegovini, te podstiče nastavak aktivnosti usmjerenih ka unaprjeđenju ukupne efikasnosti rada sudova.

7. Imajući u vidu da određeni broj predmeta i dalje traje neprimjereno dugo, Vijeće poziva predsjednike sudova da, u saradnji sa postupajućim sudijama, intenziviraju aktivnosti na rješavanju predmeta u optimalnim rokovima, u cilju smanjenja trajanja postupaka i približavanja praksama i standardima zemalja članica Evropske unije.

8. VSTV BiH će u narednom periodu, a nakon faze testiranja, pristupiti uvođenju vremenskih rokova kao elementa novog sistema vrednovanja rada u sudovima, s ciljem unapređenja upravljanja predmetima i postizanja rješavanja predmeta u razumnim i predvidivim rokovima.

9. Pozivaju se predsjednici sudova da organizaciju rada unutar sudova prilagode stvarnim potrebama, uzimajući u obzir raspored sudija po referatima i obezbjeđenje ravnomjerne zaduženosti svih sudija, kako bi se osigurala pravična raspodjela posla i optimalna iskorištenost raspoloživih kapaciteta.

10. Pozivaju se predsjednici sudova da, u saradnji sa VSTV-om BiH, pristupe planskom i odgovornom procesu planiranja i izrade budžeta, sa ciljem obezbjeđivanja uslova za nesmetano i stabilno funkcionisanje sudova, u skladu sa stvarnim potrebama.

11. [bookmark: _GoBack]Poziva se na strateško i koordinisano djelovanje predsjednika sudova, kao ključnih operativnih lidera u pravosuđu, da sa Visokim sudskim i tužilačkim vijećem BiH kao regulatornim tijelom, rade na  uspostavljanju održivog i integrisanog sistema upravljanja kvalitetom rada sudova, kroz otvoreni dijalog i zajedničko planiranje reformskih aktivnosti.

12. Pozivaju se predsjednici sudova da koriste planove aktivnosti izrađene kao instrument za realizaciju preporuka TAIEX konferencije za unapređenje kvaliteta rada sudova.





